
REAZZJONI GHALL-PROPOSTA TAL-KUMPLESS TA’ SHOOTING RANGES
PROPOST FIL-BUSBESIJA, MOSTA

[I-Kummissjoni Interdjo¢esana Ambjent (KA) hija mhassba hafna dwar il-kumpless propost ta’
shooting ranges fuqg medda ta’ madwar 70 tomna art li tinkludi art agrikola fil-Busbesija, il-Mosta.
L-art li tinsab fZona 'l barra miz-zoni tal-izvilupp (ODZ) hija art ta’ high landscape value kif imfissra
fil-Pjan Lokali ta¢-Centru ta’ Malta. L-opinjoni tal-KA hija li l-uzu ta’ din I-art ghall-progett propost se
jhalli effett negattiv sostanzjali fuq il-kampanja Maltija.

Il-process li tinghata art tal-Gvern u I-progett tax-shooting ranges

FI-2013 il-Gvern kien hareg Sejha ghall-Espresssjoni ta’ Interess ghall-konservazzjoni u
l-immaniggar ta’ art fil-Busbesija ghal 45 sena. L-art tinkludi prin¢ipalment tined militari li kienu
jintuzaw fit-Tieni Gwerra Dinjija. F’April ta’ din is-sena, il-Gvern habbar li wara li saret Sejha ghall-
Proposti kien se jaghti din l-art lill-kumpanija U-Group Ltd “li qed tippjana li tizviluppa shooting
range”.! Dan il-fatt ihawwadna. L-informazzjoni pubblika dwar dan il-progett tidher li turi li t-tined se
jintuzaw ghal facilitajiet li huma anégillari ghal shooting range. Allura Il-art li I-Gvern u I-U-Group ged
jinnegozjaw bhalissa ma tistax tinkorpora x-shooting range fiha nnifisha imma I-facilitajiet ancillari
ghax-shooting range. 1z-zona li jkopru t-tined militari hija ta’ madwar 5,000 metru kwadru filwaqt li
I-kumpless kollu tax-shooting ranges flimkien mat-tined ikopri zona ta’ 70,000 metru kwadru, jigifieri
14-il darba iktar miz-zona li jkopru t-tined.

F'dan l-istadju wiehed ghandu jsaqgsi: Hemm xi tip ta’ obbligazzjoni li jinghata I-permess ghall-
izvilupp tal-progett tax-shooting ranges li ilu jkun reklamat fuq il-websaijt ta’ I-izviluppaturi tal-ingas
ghal dawn |-ahhar xhur? It-trasferiment tat-tined ghall-uzu li huwa ancillari ghax-shooting ranges
ifisser illi z-zona tal-madwar issa tigi “kommessa” u allura I-MEPA thossha obbligata u taghti
[-permess tal-izvilupp ghall-kumpless tax-shooting ranges? Dan il-kumpless tax-shooting ranges
jehtied iktar art pubblika minn dik li diga harget sejha ghaliha fis-Sejha ghall-Espressjoni ta’ Interess
u s-Sejha ghall-Proposti?

1 The Malta Independent, 16" April 2015

Weghdiet u rbit li jsir mill-partiti politici

F’Dicembru 2014 is-Segretarju Parlamentari ghall-Isport kien ikkwotat 2 li gal li |-bini ta’ shooting
range gdida kienet wahda mill-weghdiet elettorali tal-Gvern u I-Gvern kien marbut li jlesti dan
il-progett fis-sentejn li gejjin. Hu kien qal li kienu gew identifikati zewg siti potenzjali imma decizjoni
finali kienet ghadha ma ttehditx.

II-KA hija kontra weghdiet u rbit li jsiru mill-partiti politici kemm fl-Oppozizzjoni u kemm fil-Gvern
meta dawn il-weghdiet u rbit iridu I-ewwel jigu studjati bir-reqga ghall-impatti taghhom fuq I-ambjent
u l-uzu tal-art. Wara li jsiru dawn I-istudji biss jista’ wiehed li ghandu awtorita jiehu decizjoni
infurmata u ragunata. Dan japplika spec¢jalment f'kazijiet fejn il-weghdiet u rbit li jsiru ikunu jirreferu
ghal zoni specifici.

Weghdiet u rbit bhal dawn imorru assolutament kontra process serju ta’ ippjanar. F’kull progett ta’
certu dags u li jista’ jkollu impatti partikolari, ghandu jsir pro¢ess bil-ghaqal, serju u trasparenti ta’
ghazla tas-sit li jikkunsidra I-limitazzjonijiet ambjentali u I-impatt fuq in-nies. L-ghazla tas-sit ghandha
ssir fil-kuntest tal-ligijiet kollha ambjentali u tal-ippjanar li jinkludu konsultazzjoni pubblika li tixirgilha
I-isem. L-ghoti ta’ art pubblika lil individwi jew entitajiet ghandu jsir b’'mod trasparenti ghall-ahhar
ghax dan ghandu effett fuq kif ikun immaniggjat tajjeb I-ambjent. L-art pubblika hija tal-pajjiz kollu u
[-uzu taghha m’ghandux ikun kompromess b’weghdiet u rbit mhux fposthom.

Progett nazzjonali

Il-kumpless propost ta’ shooting ranges qged ikun ippjanat li jsir vi¢in id-Dar tal-Irtiri Mount St Joseph.
ll-kumpless ged ikun promoss mill-partijiet interessati bhala progett nazzjonali. |zda xjaghmel
progett wiehed “nazzjonali” jew “ta’ interess nazzjonali”? Id-Dar tal-Irtiri ta’ Mount St Joseph mhijiex
fiha nnifisha progett nazzonali stabbilit sew? Ghal dawn |-ahhar 50 sena, id-dar tal-irtiri, flimkien
mal-gonna u l-ambjent naturali, ipprovdiet ambjent fejn nies minn kull klassi so¢jali, jemmnu f'Alla
jew le, jistghu isibu spazju u hin biex jirriflettu fuq hajjithom. Jewwilla post li jzuruh 10,000 ruh fis-
sena ghal dan Il-iskop mhuwiex rilevanti ghal min ifassal policy?

Mount St Joseph toffri servizz socjali li huwa bzonnjuz hafna u toffrih lil kulhadd. Mhuwiex servizz li
tipprovdih lill-Gizwiti. Huwa servizz li I-Gizwiti joffru lill-Maltin kollha. Hija tipprovdi mumenti u granet
ta’ silenzju lil kull min jixtieq jaghmel esperjenza ta’ skiet. Is-servizz jigi provdut b’mod li jaffordjah
kulhadd tant li I-Provin¢ja tal-Gizwiti trid issostnih finanzjarjament. Barra minn dan, il-beneficcji lis-
soc¢jeta Maltija in generali gatt ma jista’ jigi kwantifikat f'termini finanzjarji.

2 The Times of Malta, 12" December 2014. Fl-istess artiklu kien issemma li I-progett irid ikun lest biex jospita
kompetizzjoni tal-isparar li ghandha ssir fl-2017 li ghaliha mistennija li jiehdu sehem 3400 tiratur. L-artiklu semma’ wkoll li
|-progett jippromovi lil Malta bhala destinazzjoni futura ghat-tahrig ta’ tiraturi minn iktar minn 130 paijjiz.

II-KA temmen bis-shih li I-kumpless tax-shooting ranges tant vicin dar tal-irtiri ma jistax ma jkollux
impatt negattiv fug post bhal dan. ll-paci u t-trankwillita li I-ambjent tad-dar tal-irtiri joffri lill-pubbliku
Malti jixraglu li jkun protett. Dan m’ghandux isir fgieh il-Gizwiti imma fgieh il-poplu Malti. Postijiet
f'Malta bhall-ambjent ta’ Mount St Joseph huma rari hafna u ghandhom ikunu protetti.

Ir-residenti tal-madwar

Minbarra |-impatti negattivi li progett bhal dan jista’ jkollu fuq I-eluf ta’ nies li jaghmlu uzu mis-servizzi
tad-dar tal-irtiri, wiehed ghandu zgur jikkunsidra I-impatt li progett bhal dan jista’ jkollu kuljum fuq
in-nies li jogoghdu fl-inhawi tal-Busbesija u z-Zokrija fil-Mosta. Xi whud minn dawn ir-residenti jghixu
tefgha ta’ gebla ‘| boghod mis-sit propost ghall-kumpless tax-shooting ranges.

Jidher illi min ged jippromwovi l-progett mhuwiex fpozizzjoni li jipprovdi garanzija lir-residenti
tal-madwar |li mhux se jkunu affettwati b’'mod negattiv mill-progett. Ghalhekk il-gvern u I-MEPA
ghandhom jadottaw il-prin¢ipju tal-kawtela. Dan ifisser illi fejn m’hemmx ¢ertezza ta’ veru pprovduta
mill-izviluppaturi li mhux se jkun hemm impatti negattivi minn zvilupp, allura min ghandu s-setgha
jiddeciedi ghandu jkun kawt u ma japprovax l-izvilupp propost.

Progetti tal-isports li ghandhom impatt qawwi f’pajjiz b’densita gholja ta’ popolazzjoni

Kultant |-uzu tal-art Malta jkun trattat fmod li jassumi li Malta hija wiehed mill-pajjizi li ghandhom
I-ingas densita ta’ popolazzjoni fid-dinja. ll-fatti juru xorta ohra. B’popolazzjoni ta’ 1562 persuna kull
kilometru kwadru, Malta hija kkunsidrata bhala wiehed mill-pajjizi li ghandhom |-oghla densita ta’
popolazzjoni fid-dinja. Dan il-fatt jenfasizza I-importanza |i wiehed jadotta process rigoruz ta’
ippjanar f'qafas strategiku li jixraq lil ismu. F’dan il-kuntest, |-approvazzjoni min-naha tal-Parlament
tal-Pjan Strategiku dwar I-Ambjent u I-1zvilupp (SPED) m’ghandiex tigi mghaggla. Bhalma kienet
qalet il-KA s-sena l|-ofra, I-iISPED “huwa ‘| boghod hafna mill-Pjan ta’ Struttura ta’ 1-19903. L-iSPED
huwa sostituzzjoni bazwija ghall-Pjan ta’ Struttura u ghandu jkun miktub mill-gdid. ll-verzjoni kurrenti
tal-iSPED se jkollha impatt negattiv fuq il-generazzjonijiet prezenti u futuri.

Mill-aspett strategiku, il-kuncett ta’ facilitajiet tal-isports li ghandhom impatt gawwi fuq I-art u
[-ambjent, bhall-kumpless propost tax-shooting range, ghandhom jigu studjati bir-reqga jekk
ghandhomx, bhala principju, jkunu acc¢ettabbli f'pajjizi zghar bhal Malta.

Is-sena l-ohra, fuq talba tal-Gvern, il-MEPA bdiet pro¢ess biex tfassal policy dwar ix-shooting
ranges. II-MEPA kienet harget ghall-konsultazzjoni pubblika [-oggettivi ta’ din il-policy. Hija haga
stramba |li ma saret |-ebda riferenza ghall-policy ta’ shooting ranges li I-MEPA kienet fasslet u
approvat fl-2006 u li sal-lum kienet ghadha mhijiex approvata mill-Gvern.

3 SPED — A Far Cry from the 1990 Structure Plan. Stqarrija ghall-istampa mahruga fl-24 ta’ Gunju 2014 bhala parti mill-
konsultazzjoni pubblika dwar I-iISPED.

Uzu ahjar u titjib tax-shooting ranges ezistenti fMalta u Ghawdex

II-KA tistieden lil min ged jipproponi li jsir kumpless ta’ shooting ranges fil-Busbesija biex jaghmel
ezercizzju dwar kif ix-shooting ranges ezistenti mifruxa ma’ Malta u Ghawdex jistghu jigu mtejba
biex jakkommodaw individwalment il-komponenti differenti tal-kumpless li qed jigi propost. B'dan
il-mod, l-ebda art ohra li gieghda barra mill-konfini tal-izvilupp ma tkun sagrifikata ghal dan I-isport
partikolari. Li wiehed ikollu il-facilitajiet kollha fpost wiehed minhabba li se jista’ jkun hemm
kompetizzjoni fl-2017 mhijiex raguni tajba bizzejjed.

Normalment, organizzaturi ta’ avvenimenti internazzjonali jaraw li dawn I-avvenimenti jsiru f'postijiet
differenti sabiex il-benefi¢éji ekonomiéi jkunu mferrxa u massimizzati fug diversi lokalitajiet. Jekk
haga bhal din hija prattikata f'paijjizi ikbar, ghaliex m’ghandhiex tkun fMalta wkoll? Barra minn hekk,
it-titjib fix-shooting ranges ezistenti, minflok kumpless gdid ta’ shooting ranges, hija soluzzjoni li hija
hafna iktar sostenibbli b’benefi¢cji ¢ari ambjentali, socjali u ekonomici.

fil-Busbesija ghall-facilitajiet ancillari ghall-kumpless tax-shooting ranges. Barra minn hekk, il-MEPA
ghandha wkoll tesigi li jsir dan l-ezerCizzju meta tigi sottomessa l-applikazzjoni ghall-izvilupp
tal-kumpless tax-shooting ranges (fuq art privata) u I-facilitajiet ancillari (fuq art tal-Gvern) ghall-
kumpless.

Uzu ahjar ghat-tined fil-Busbesija

II-KA tissuggerixxi li gabel ma johorgu Sejhiet ghal Espressjoni ta’ Interess ghal art tal-Istat, il-Gvern
ghandu jaghmel konsultazzjoni pubblika dwar I-ahjar uzu xieraq ta’ dik il-proprjeta. Dan japplika
b’mod partikulari fil-kazijiet ta’ siti li ma jkunux diga gew identifikati ghal uzu specifiku fil-pjan lokali
rispettiv li jkun ghadda mil-fazijiet ta’ konsultazzjoni pubblika. Dwar it-tined fil-Busbesija, jista’ jkun
hemm idejat differenti dwar x’ghandu jsir minnhom. Idea wahda tista’ tkun li jinbidlu f'¢entru ta’
kreattivita ghat-tfal. Process trasparenti ta’ konsultazzjoni pubblika jista’ joffri idejat |i jistghu jigu
kkunsidrati u li ma jkunux ispirati biss minn interessi kummer¢jali. Wara |-ghazla tal-ahjar idea ghall-
uzu tas-sit pubbliku jistghu jigu mistharrga s-sorsi ta’ fondi ghall-progett, inkluz I-uzu ta’ fondi
tal-Unjoni Ewropea.

Li nattiraw investiment barrani hija intrapriza ta’ min ifahharha izda anke ghandna nkunu konxji tal-
prezz li kultant ikollna nhallsu biex nattiraw dan I-investiment. Fl-isfond tac-¢elebrazzjonijiet li fihom
fakkarna I-50 anniversarju minn meta Malta kisbet I-Indipendenza, |-40 sena minn meta Malta saret
Repubblika, il-35 sena minn Jum il-Helsien u I-10 sena minn meta Malta saret Membru tal-UE,
ghandna nkunu iktar attenti meta nkunu ged naccettaw ftehim li jkollhom tendenza Ii jkunu neo-
fewdalisti¢i jew neo-kolonjali fin-natura taghhom. L-ispazju tal-art fMalta huwa limitat u ahna (jigifieri
dawk li jghixu f'dan il-pajjiz) — mhux I-investitur barrani — ghandu jiddetermina fejn u kemm ghandna

niddedikaw minn dan l-ispazju ghall-investiment. Li npoggu I-gid komuni tal-pajjiz bhala priorita minn
ta’ fug nett ifisser illi kultant niccahhdu minn ftehim li jissarraf fhafna flus u li jkollu beneficcji fi zmien
gasir imma li jkollu effetti negattivi ghal hafna zmien wara.

[I-Gvern ghadu fil-hin biex jikkunsidra mill-gdid id-decizjoni i jaghti t-tined fil-Busbesija ghal
facilitajiet ancillari ghall-kumpless ta’ shooting ranges. Huwa ghadu fil-hin ukoll li jerga’ jahsibha
dwar is-sapport tieghu ghall-izvilupp propost ta’ kumpless ta’ shooting ranges fdin iz-zona.
Decizjonijiet ghaqlin li jittiendu issa se jghinu biex jevitaw impatt irreversibbli fuq il-kampanja iktar ‘il
quddiem. Il-qawl Malti “ahjar uff milli ahh” huwa adattat hafna ghal hsieb mill-gdid dwar il-progett
propost.



